
Ab + zua 

 

Schiab es auf Planeten 

+ ihre Konstellation 

Schiab es auf Enzyme 

Oder irgendoa Hormon 

Du bist nit wos I hob´m wollt 

Woarst nit mei erste Wahl 

dass mir an dir immer mehr gfoit 

des merk I von Mol zu Mol  

 

Ab und zua wia Hund und Kotz 

Ab und zua der größte Schotz 

Ab und zua wia Fuchs und Henn 

Ab und zua unsogbar schen 

Ab und zua fost a Skandal 

Ab und zua phänomenal 

Oba am End von jedem Tog  

Gibts oan Grund mehr dass I di mog 

 

Schiab es auf an Zufoll 

Nenn es Karma oder wia 

Oder sog es is da Fronz schuld 

Weil er nie hoamgeht in da Friah  

A Gfühl kimmt oft gonz leise 

donn wird wos gonz Besonders draus 

auf stade Art und Weise 

san wir zwoa immer in uns zhaus 

 

Ab und zua wia Nord und Süd 

Ab und zua oan Herzschlog gfühlt  

Ab und zua auf und davon 

Ab und zua a Sensation 

Am Anfong fremd hobm uns nit kennt 

Und hobm nur gsehn des wos uns trennt 

Trotz Alltogskrom wir zwoa bleibm zsomm 

San froh dass wir uns hobm 


